
1. Fit-18 ta’ April 2023, il-Kummissjoni rċeviet avviż ta’ konċentrazzjoni proposta skont l-Artikolu 4 tar-Regolament tal- 
Kunsill (KE) Nru 139/2004 (1).

Dan l-avviż jikkonċerna l-impriżi li ġejjin:

— Liberation Global plc (‘Liberty Global’, ir-Renju Unit),

— Fluvius System Operator (“Fluvius”, il-Belġju),

— NetCo, kumpanija ġdida.

Liberty Global u Fluvius jakkwistaw, fis-sens tal-Artikolu 3(1)(b) u l-Artikolu 3(4) tar-Regolament dwar l-Għaqdiet, 
il-kontroll bi sħab ta’ NetCo.

Il-konċentrazzjoni qed issir permezz ta’ xiri ta’ ishma f’kumpanija maħluqa ġdida li tikkostitwixxi impriża bi sħab (joint 
venture, JV).

2. L-attivitajiet kummerċjali tal-impriżi kkonċernati huma dawn li ġejjin:

— Liberty Global hija kumpanija tas-servizzi tal-internet broadband konverġenti internazzjonali, vidjo, telefonija b’linja 
fissa u komunikazzjoni mobbli f’diversi Stati Membri, inkluż permezz ta’ Telenet fil-Belġju u fil-Lussemburgu. Telenet 
hija operatur tan-network tal-cable u tal-mobile u kumpanija tal-vidjo. L-attività primarja tagħha tikkonsisti fil- 
forniment ta’ internet broadband, telefonija fissa, komunikazzjonijiet mobbli u servizzi tal-vidjo lil klijenti fil-Fjandri 
kollha, partijiet minn Brussell, u ftit muniċipalitajiet fil-Wallonja. Barra minn hekk, Telenet isservi s-suq tan-negozju fil- 
Belġju u fil-Lussemburgu b’soluzzjonijiet ta’ konnettività, hosting u sigurtà.

— Fluvius hija kumpanija Fjamminga li topera network ta’ utilitajiet multiutilitarji għal u proprjetà ta’ 11-il assoċjazzjoni 
interkomunali Fjammingi. Fluvius ġiet iddelegata r-responsabbiltà għall-kostruzzjoni, il-ġestjoni u l-manutenzjoni ta’ 
grilji ta’ distribuzzjoni għall-elettriċità, il-gass naturali, id-drenaġġ u s-sħana mill-Assoċjazzjonijiet Interkomunali (2) u 
timmaniġġa wkoll is-sistema tat-tidwil pubbliku muniċipali fil-Fjandri. Fluvius tħaddem ukoll network FTTP limitat u 
tipprovdi servizzi limitati ta’ konnettività tan-negozju.

3. Telenet u Fluvius se jikkontribwixxu assi ta’ infrastruttura ta’ network fiss tat-telekomunikazzjonijiet li bħalissa huma 
proprjetà ta’ Telenet u l-Assoċjazzjonijiet Interkomunali lill-JV. Il-JV se tħaddem u tkompli tniedi network ta’ fibra koassjali 
ibrida mħallta (hybrid fibre coaxial, “HFC”) / Fiber-to-the-Premises (“FTTP”) fil-impronta ġeografika attwali ta’ Telenet u 
Fluvius. Din se toffri network miftuħ, li jagħti aċċess bl-ingrossa lil operaturi tat-telekomunikazzjonijiet bl-imnut ta’ terzi 
persuni interessati b’kundizzjonijiet mhux diskriminatorji. Telenet u Fluvius se jikkontribwixxu wkoll il-konnessjonijiet tal- 
fibra skura tagħhom għall-JV b’tali mod li l-JV tkun responsabbli għall-bejgħ tal-konnessjonijiet tal-fibra skura li bħalissa 
huma kkummerċjalizzati minn Fluvius fuq in-network tagħha b’termini miftuħa u mhux diskriminatorji. Telenet se 
tinħatar bħala d-distributur esklużiv tal-partijiet l-oħra tan-network tal-fibra skura tal-JV.

4. Wara eżami preliminari, il-Kummissjoni tqis li t-tranżazzjoni notifikata tista’ taqa’ fil-kamp ta’ applikazzjoni tar- 
Regolament dwar l-Għaqdiet. Madankollu, id-deċiżjoni finali dwar dan il-punt hija riżervata.

5. Il-Kummissjoni tistieden lil terzi persuni interessati biex jibagħtulha l-kummenti li jista’ jkollhom dwar l-operazzjoni 
proposta.

(1) ĠU L 24, 29.1.2004, p. 1 (ir-“Regolament dwar l-Għaqdiet”).
(2) L-Assoċjazzjonijiet Interkomunali huma forma ta’ kooperazzjoni intermuniċipali prevista skont id-Digriet Fjamming tat- 

22 ta’ Diċembru 2017 dwar il-governanza lokali (Decreet van 22 december 2017 over het lokaal bestuur). Dawn il-forom ta’ 
kooperazzjoni jistgħu jiġu stabbiliti mill-ibliet u l-muniċipalitajiet Fjammingi bħala għodda biex jintlaħqu l-objettivi tagħhom f’qasam 
ta’ politika wieħed jew aktar.

Il-kummenti jridu jaslu għand il-Kummissjoni mhux aktar tard minn għaxart ijiem wara d-data ta’ din il-pubblikazzjoni. 
Jenħtieġ li r-referenza li ġejja dejjem tiġi speċifikata:

M.10994 — LIBERTY GLOBAL / FLUVIUS / NETCO

Il-kummenti jistgħu jintbagħtu lill-Kummissjoni permezz tal-email jew permezz tal-posta. Uża d-dettalji ta’ kuntatt ta’ hawn 
taħt:

Email: COMP-MERGER-REGISTRY@ec.europa.eu

Indirizz postali:

European Commission
Directorate-General for Competition
Merger Registry
1049 Bruxelles/Brussel
BELGIQUE/BELGIË

